
Elio tonari polou deka oklou epmes orwo mela yagos e 
gingen polou ke armok Kena ka dong ke omur Galili. E 
Yesus tna dong ke gingen tonari. E osep tiwai ke 
Yesus kap ila disaipel ma time ke gingen blang.



Mase alo ka osep tinim aki wain yagos Yesus tna wai 
ke iye langane. “Inarak aki wain yagos.” E Yesus tna 
wai ke osep bokongon ina langane. “Wan ka iye wai 
ke umu ine umodue.”



E Yesus wai ke osep bokongon ina 
langane. “Umeitip aki tarna ke aki.” Deka 
titip aki la lama aki tarna bon. Deka Yesus 
wai ke isak blang langane. “Oku ane 
umodue aki gesa e umakalke la ke gute
                 ka plau gingen ina ngangon.”
                                           Deka tidue
                                              langane.



E gute ka plau gingen ina ngangon inim aki ka polou 
aki wain e iye ile omur ge ka aki wain tonari me ine 
kovok. E osep bokongon 
ina ka tidue aki tile ine. 
Deka gute tonari gi ke 
gute ka gi oku ma iye 
wai ke iye. 



E iye wai langane. “Osep ka pula keniye leklou tidue 
aki wain itau mgo deka alo ka osep tinim pula tidue 
aki wain ka itau boto ma 
osep tinime. E omdue 
aki wain ka itau polou 
ke batne.”



Elio ane elio arit ina ka nisngen mgongon ina ka Yesus 
due. Iye due ke Kena ka dong ke 
omur Galili. Ke elio ane iye 
nis osep iye gute ka itau 
lokono e ila arit ombatno. 
E ila disaipel aitno lisak 
                 la dagar ke iye.



Mase Yesus la sep ke Pita ila 
ninu e iye vati Pita rana apmang 
paia e tarna engil.



E Yesus kis limla e suong tarna engil yagos deka 
iye tito e kar ngangon ke Yesus e iye ngen.



Kirui alo ka oklou duru 
Yesus dau dong ke 
ninu tonari. E osep 
tipaur osep pula ka 
tipaia e osep ka angelo 
soulu dong ke isak time 
tipolou ke iye ma iye 
lua isak ke inarak 
paiangan. E osep 
matamur pula time 
tiduni pulu ke 
ninu tonari ina 
ekreng bitna.



Deka ari Yesus lua osep pula ke inarak paiangan bitna 
bitna. Iye sik angelo soulu ka tidong ke osep deka isak 
kla. Angelo soulu tonari tile omur iye gute sei deka iye 
dangdang isak ma tiwai kovok.



E osep ka pula keniye tiwaiki tikai iye kesua ila arit 
polou ke iye e osep ka tikai iye tipolou itau blang.



Alo ka iye dau dong wai ke isak osep apanal time 
tipolou ke ninu tonari. Tikalke bota ka gute gesa ka 
kamla e limla timete munu ine ma tipaur iye polou ke 
Yesus.



E osep pula tidong ma ninu bon deka 
osep apanal tonari tikaranga tipaur iye 
polou ke Yesus kovok. Deka 
tipaur iye tito ke ninu tona e 
tidar ninu tona leklou ke 
omur ka Yesus 
vri ine. 



Deka tidue bota ka gute 
tonari munu ine duru ke ovuk 
tonari e tidue nerir nerir duru 
ma munu ke ninu aitno.



Yesus vati osep 
tonari tidue elio 
langane deka ile 
aitno lisak dagar ma 
iye lua gute tonari. 
Deka iye wai ke 
gute ka kamla e 
limla timete 
langane. “Erigu 
ngasak lem elio 
epmes ina noklok 
la.” “Oka emtito e 
amkakai lem bota 
deka amkalke amla 
ke lem ninu.”



Yesus sep ke bot deka ila disaipel tididi iye e tisep ke 
bot blang. E engen omba polou 
ke elim e biotini omba e aki 
sep ke urok bot. E Yesus 
mumu kudung ngangik.



E Yesus koli wai langane. “Ina lange umelim? Aitno 
lumu ila dagar daudeng vala.” Deka iye tito wai dagar 
ke engen e boitini ma isak yagos. E lokono isak 
yagos. E osep ka tidong ke bot tidigrik e tiwai 
pulu langane. “Gute ane iye 
gute lange? Kesua iye 
wai deka engen e 
boitini tini ila pelengon.”

Ida Tapolngon lana iye ke osep ka 
pula keniye ka tidong ke taklak deka 

iye pagei Otno Arang ka kene vala ke 
osep. Ma osep seisei ka aitno lisak la 

dagar ke iye timete kovok. Aurou. 
Ma tidue urok mosongon ka 

dong vala dong. 



Rom 3:23 Kesua osep ka pula keniye tidue elio epmes ina 
kodong e tidong mawa ke iye e ke ila bublongon. 

Rom 6:23 E osep ka tidue elio epmes ina bitna bitna ma 
timete ine. Kesua elio epmes ina ina klingen metengen. E 
ite ka Ida Tapolngon klok udo elio epmes ina kodong iye 
kar ite mosongon ka itau ka dong vala dong. Iye lua ite 

batne ke Ida Puda Yesus Krais dong e itokoli batne la ine 
kovok.

Hibru 9:27 Itosep ka pula keniye ma itemete aling kene 
vala. Deka ma Ida Tapolngon wade udo elio isuk isuk. 

Efesus 2:8,9 Ida Tapolngon lua umu ke lumu elio epmes 
ina kesua batne ke ila makaingan ka dong ke iye tona. Iye 
lua umu ke lumu elio epmes ina kesua aitno lumu la dagar 

ke Krais. 



E iye lua umu kesua batne ke elio kene gesa ka umodue 
kovok. Aurou. Iye didi aitno e lua umu adai vala. Deka 

umakaranga umakakai angainmu ine kovok. 

Rom 10:9,10 Deka imanapapra langane. Umu kenmu 
kenmu umapalongo aitno lumu ke osep. Umapalongo urok 
aitno lumu dagar ke Upu Puda Yesus e aitno lumu dagar 

ke elio ka Ida Tapolngon due Yesus poga tito ke ina denga 
kodong. E ma Ida Tapolngon lua umu kenmu kenmu ke 

lumu elio epmes ina. 
Kesua langka aitno lite la dagar ke Ida Luangan Yesus Ida 
Tapolngon ma due ite itopolou itau e osuk ke bitna. Deka 
itapalongo osep ke Ida Luangan Yesus e Ida Tapolngon 

lua ite ke udo elio epmes ina.



Jon 3:16,17 “Ida Tapolngon lana iye ke osep ka pula keniye 
ka tidong ke taklak deka iye pagei Otno Arang ka kene vala 
ke osep. Ma osep seisei ka aitno lisak la dagar ke iye timete 
kovok. Aurou. Ma tidue urok mosongon ka dong vala dong. 

Ida Tapolngon pagei Otno Arang ke taklak ma iye wade 
osep kovok. Aurou. Iye pagei iye ma iye lua osep ke urok 

elio epmes ina. 

1 Jon 5:11-13 Pelengon tonari langane. Ida Tapolngon kar 
mosongon ka dong vala dong ke ite e mosongon tonari 

batne ke Otno Arang. 
Deka langane. Gute ka neklep ke Otno Arang due 

mosongon tonari. E gute ka neklep ke Otno Arang kovok 
due mosongon tonari kovok.

Ngasogo pelengon ane uti ke umu ka aitno lumu dagar ke 
Ida Tapolngon Otno Arang ma umeile omur langane. Aitno 
lumu dagar ke iye deka umodue mosongon ka dong vala 

dong. 

